
•• Жамоа аъзолари ишининг унумдорлигига;
•• Мотивлаштириш даражасига.

Низоли вазиятлар ва низоларнинг кўриб чиқилган йўллари мулоқот бўйича 
шерикларнинг кайфияти каби уларнинг муносабатларини барқарор бўлишига тур-
лича таъсир кўрсатади. Катталар билан муомалада бола “муроса”, “низони юмша-
тиш”, “ўз хатосини тан олиш” каби вариантлар қўлланганида муомала маданиятини, 
турли вазиятлардан чиқиб кетишнинг амалий йўлларини ўрганади. Унда ахлоқини 
бошқариш кўникмаси шаклланади. “Низодан кетиш”, “конфронтация” ва “мажбур-
лаш” эса томонларнинг эмоционал ҳолатига, уларнинг келгусидаги муносабатини 
барқарор бўлишига салбий таъсир кўрсатади. Агарки, шу вазиятда атрофдаги кат-
талар низо иштирокчиларининг қайерда, қандай хатога йўл қўйганликлари, буни 
олдини олиш учун нималар қилиш мумкинлигини тушунтирсалар, бола улғайиш 
борасида бу ўгитларни ҳам муваффақиятли ўзлаштиради. 

Адабиётлар:
1. Ўзбекистон Республикаси Президентининг 2017 йил 7 февралдаги “Ўзбекистон Респу-

бликасини янада ривожлантириш бўйича Ҳаракатлар Стратегияси тўғрисида”ги ПФ-4947-сон 
Фармони. – Ўзбекистон Республикаси қонун ҳужжатлари тўплами, 2017 й., 6-сон, 70-модда.  

2. Анцупов А.Я., Леонов Н.И. и др. Хрестоматия по конфликтологии. – Московский психо-
лого-социальный институт, 2004.  161 б.

 3. Маслова С.В. Конфликтология. //Учебное пособие. – Томск: Изд.ТПУ, 2001. 72 б.
РЕЗЮМЕ

Мазкур мақолада оиладаги, мактабдаги низоларнинг болалар ижтимоийлашув жараёнига 
таъсири ҳақидаги илмий фикрлар баён этилган. Шунингдек мақолада, низоли вазиятларнинг 
олдини олиш турлари, низоларнинг олдини олиш, низодан кетиш, уни юмшатиш, муросага 
келиш, адоватнинг юзага келиши, мажбурлаш тўғрисидаги маълумотлар келтирилган.

РЕЗЮМЕ
В данной статье представлены научные взгляды на влияние семейных и школьных конфлик-

тов на социализацию детей. В статье также представлена информация о типах предотвращения 
конфликтов, предотвращения конфликтов, разрешения конфликтов, смягчения последствий, 
примирения, враждебности, принуждения.

SUMMARY
This article presents scientific views on the impact of family and school conflicts on the socialization 

of children. The article also provides information on the types of conflict prevention, conflict prevention, 
conflict resolution, mitigation, reconciliation, hostility, coercion.

Тоштемирова Д. С.
Жиззах давлат педагогика институти магистри

Таянч сўзлар: нодавлат таълим ташкилотлари, технология, жамият, глобалла-
шув, концепция, техник восита, ахборот, тарбиячи, илм-фан, техника, фундаментал 
ва ҳуқуқий база, таълим сифати, мониторинг, бошқариш.

 Ключеыве слова: неправительственные образовательные организации, техно-
логии, общество, глобализация, концепция, технические средства, информация, педа-
гог, наука, технологии, фундаментальные и правовые основы, качество образования, 
мониторинг, управление.

НОДАВЛАТ МАКТАБГАЧА ТАЪЛИМ ТАШКИЛОТЛАРИДА ТАЪЛИМ 
СИФАТИНИ ОШИРИШ МАЗМУНИ

Ўзбекистон Республикаси Вазирлар Маҳкамасининг 2018 йил 27 мартдаги 
“Нодавлат таълим хизматлари кўрсатиш соҳасидаги фаолиятини лицензиялаш тар-
тибини такомиллаштириш тўғрисида”ги 241-сонли Қарорида таълим - тарбия жара-
ёнини давлат таълим стандартларига (давлат талабларига), ўқув режаларига ва таъ-
лим дастурларига мувофиқ ташкил этиш муҳим вазифа сифатида белгилаб берилган 
бўлиб “аудиторияларни, ўқув хоналарини замонавий ахборот-коммуникация асбоб-
ускуналари, ўқитишнинг техник воситалари ва анжомлар билан жиҳозлаш таълим 
дастурларини умумий ўрта, касб-ҳунар ва олий таълим давлат таълим стандартла-
рига мувофиқ, шунингдек, мактабгача таълим, мактабдан ташқари таълим, кадрлар 
малакасини ошириш ва уларни қайта тайёрлашга қўйиладиган давлат талабларига 
мувофиқ амалга ошириш”  нодавлат таълим муассасалари фаолияти соҳасида амалга 
оширилаётган ривожланиш ва ўзгаришларга асос бўлиш билан биргаликда таълим 
сифатини оширишга ўзига хос талабларни белгилаб берди. Шунингдек, мазкур 
қарорнинг асосий мақсади ва вазифаларидан бири – иқтидорли болалар ва истеъдодли 
ёшларни аниқлаш ва қўллаб-қувватлаш орқали таълим-тарбиянинг юқори сифатини 
таъминлайдиган қулай шарт-шароитлар яратиш, илғор халқаро тажрибаларни ино-
батга олиб, ўқитишнинг инновацион шакллари ҳамда замонавий технологияларидан 
фойдаланиш асосида таълим соҳасидаги самарадорлик ва натижадорликни ошириш; 
ўқитувчиларни қайта тайёрлаш ва малакасини оширишнинг самарали тизимини яра-
тиш, ўқитувчилар меҳнатини рағбатлантиришни кучайтиришдир. 

Мазкур қарорга жиддий муносабат билан эътибор қаратадиган бўлсак нодав-
лат таълим муассаса раҳбарлари учун жуда катта масъулият, талаблар, вазифалар 
ва ишонч мавжудлигини эътироф этамиз. Жумладан, таълим жараёнида иқтидорли 
болалар билан индивидуал ишлаш, педагогик технологиялардан унумли фойдала-
ниш, ўқитувчиларда ташаббускорлик – педагогик фаолиятга бўлган ижодий муноса-
батни шакллантириш, моддий ва ижтимоий-психологик рағбатлантиришни кучайти-
риш таълим сифатини оширишга тизимли ёндашув зарур.

Мамлакатимизда нодавлат таълим муассасаларида таълим тизими, ундаги 
ўқитиш жараёнини такомиллаштириш мақсадида ривожланган давлатларнинг таъ-
лим соҳасидаги ислоҳотлари таҳлил қилиниб, шу асосида таълим мазмунини модер-
низациялаш унинг мақсад ва вазифалари, дунё таълими олдида турган глобал вазифа-
ларнинг ҳал қилинишида ечимини кутаётган муаммолар: нодавлат таълим муассаса-
ларининг фаолият мазмуни таҳлили, вазифалари, мақсадларини ўрганиш ва керакли 
тавсиялар ишлаб чиқиш, таълим хизмати кўрсатувчи барча муассасаларнинг ҳозирги 
кундаги асосий қийинчиликлари, таълимни ташкил этиш ва унинг сифатини юқори 
даражага кўтариш, бошқариш, молиялаштириш, таълим муассасаларининг моддий-
техник базасини ривожлантириш каби масалаларнинг ҳал қилинишига катта эътибор 
қаратилмоқда.

Соҳага оид адабиётларнинг назарий таҳлили, нодавлат таълим муассасаларида 
таълим сифатини оширишда тизимли ёндашувнинг мазмун ва моҳиятини асослаш 
учун имконият яратди. Таълим сифатини оширишда тадқиқот объекти тизим сифа-
тида, яъни “харидоргир маҳсулот ишлаб чиқаришга”  хизмат қилаётган мураккаб 
тизим сифатида кўриб чиқилади. Бунда унинг алоқалари ва воситаларининг мазмун-
моҳиятига кўра нодавлат таълим муассасалари (бошланғич синф мисолида)ни бир 
бутун, яъни яхлит ҳолда тасаввур қилиш талаб этилади. Нодавлат таълим муассасала-
рини ўрганишда алоҳида хусусиятларга эга бўлган бир неча қисмларга ажратиб, улар 
ўртасидаги алоқалар шунингдек, умумий ўрта таълим мактаблари билан боғлиқлик 

Key words: non-governmental educational organizations, technologies, society, 
globalization, concept, technical means, information, teacher, science, technology, 
fundamental and legal foundations, quality of education, monitoring, management.

хусусиятлари аниқланди.
Ўзбекистон Республикаси Президенти Ш.Мирзиёевнинг “2017-2021 йилларда 

Ўзбекистон Республикасини ривожлантиришнинг бешта устувор йўналиши бўйича 
Ҳаракатлар стратегияси” да таълим ва фан соҳасини ривожлантиришга эътибор 
қаратилиб, узлуксиз таълим тизимини янада такомиллаштириш, сифатли таълим хиз-
матлари имкониятларини ошириш, меҳнат бозорининг замонавий эҳтиёжларига мос 
юқори малакали кадрлар тайёрлаш сиёсатини давом эттириш, муҳим вазифа сифа-
тида белгилаб берилган. Мазкур вазифаларни амалга оширишда “2017-2021 йилларда 
Ўзбекистон Республикасини ривожлантиришнинг бешта устувор йўналиши бўйича 
Ҳаракатлар стратегиясини “Халқ билан мулоқот ва инсон манфаатлари йили»да 
амалга оширишга оид давлат дастури” да “Меҳнат бозори талабларига асосан, про-
фессионал кадрларни қайта тайёрлаш юзасидан қисқа муддатли тренинг ва ўқув курс-
ларини ўтказиш бўйича нодавлат таълим муассасалари фаолиятини рағбатлантириш” 
белгилаб қўйилган. Шундан келиб чиқиб айтиш мумкинки, нодавлат таълим муасса-
саларида таълим сифатини ошириш механизмларни ишлаб чиқиш, ундаги муаммо-
ларни ҳал этиш изчиллик билан ривожланиб бораётган узлуксиз ва замонавий янги 
фан-технология ютуқларига асосланган бугунги жамиятда бундай ҳолат оддий ижти-
моий онг, тафаккурнинг ўсиши натижаси сифатида қаралиши керак. Бу ўринда хуло-
саларни таҳлил қиладиган бўлсак, нодавлат таълим муассасаларида таҳсил олаётган 
ўқувчиларга келажакда жамият учун жамиятнинг талаби ўз йўналишига эга бўлиб, 
улар қуйидагича кўринишларда намоён бўлмоқда:

биринчидан – жамиятда ўз мавқеига эга бўлиш учун ижтимоий нуфузли тоифага 
эга бўлган давлат аттестатини олишга ҳаракат қилаётган ёшларнинг салмоғи;

иккинчидан – ДТС белгиланган ўқув режасига кўра таълим олаётган 
ўқувчиларнинг қўшимча диплом ва сертификат (чет тилларини ўрганиш ёки компью-
тер, спорт йўналишлари мисолида) олишга ҳаракат қилувчилар кўлами.

Демак, мамлакатимизда амалга оширилаётган таълим тизимидаги ислоҳотлар 
нодавлат таълим муассасаларида таълим сифатини ошириш механизмларини ишлаб 
чиқиш, такомиллаштиришни, яъни ижтимоий-иқтисодий, замонавий талабларга мос 
келадиган таълим тизимини шакллантиришни тақозо этмоқда. Бу бугунги куннинг 
энг асосий талабларидан бири бўлиб, нафақат таълим сифатини ошириш муаммо-
лари, балки ўқитувчиларнинг педагогик фаолиятини инновацион технологиялар асо-
сида ташкил этиш ва уларни шакллантириш замирида, энг аввало, тизимнинг турли 
бўғини ходимлари фаолиятини такомиллаштиришнинг йўл-йўриқларини аниқлаш, 
янги шароитларга мувофиқлаштириш ва амалиётга жорий этиш вазифаларини бел-
гилайди.

Шундан келиб чиқиб, таълим сифатини ошириш йўналишида амалга оширила-
ётган ислоҳотлар барча нодавлат таълим муассасаларида таълим жараёнини илмий 
асосда ташкил этиш ва бошқаришда фан-техника ютуқларига асосланган инновацион 
технологияларнинг энг самарали методларидан фойдаланишни, мутахассислик дои-
расида ўз билим, кўникма ва малакаларни, янги шахсий ва касбий сифатларни эгаллаб 
боришни талаб қилади.

Нодавлат таълим муассасаларида таълимнинг сифати:
амалда қўлланилаётган ўқув дастурларининг самарадорлиги ва мақсадга 

мувофиқлиги;
фундаментал ва ҳуқуқий базанинг яратилганлиги;
таълим мазмунини жамият талаблари билан уйғунлиги;
ахборот ва методик таъминотнинг шакллантирилганлиги;
ўқитиш концепциялари, ДТС, ўқув дастурлари ва бошланғич синф дарсликлари, 

ўқув методик қўлланмалар мазмуни орасидаги ўзаро узвийлик;

инновацион фаолият субъектининг компетентлиги ва фаоллиги;
инновацион фаолият субъектининг тайёргарлик даражаси;
фаолиятга акмеологик ёндашув (акме – гуллаган давр, олий нуқта);
креатив ёндашув (креативлик шахснинг ижодкорлик, тадқиқотчилик  ва ностан-

дарт тафаккур кўникмалари);
мазкур ёндашув натижаларининг сифати ва ўқувчиларнинг билимдонлик даража-

сига кўрсатадиган таъсири;
рефлексив ёндашувга боғлиқ бўлади.
Таълимда сифат менежменти тизими қуйидаги тамойилларга асосланади:
таълимга бўлган талабларни илмий-техник тараққиёт ютуқлари ва халқаро стан-

дартларни ҳисобга олган ҳолда англаш;
истеъмолчига мўлжал олиш, меҳнат бозоридаги кескин рақобат  менежмент тизи-

мидан сафарбарлик ва динамикликни талаб этади;
мониторинг натижаларини ҳисобга олган ҳолда ўқув жараёнини доимий такоми-

лаштириб бориш. 
Республикамиз нодавлат таълим муассасаларида сифат менежменти тизими маса-

лаларига бўлган қизиқишларни қуйидагилар билан изоҳлаш мумкин:
Нодавлат таълим муассасаларида таълим сифати соҳасидаги долзарб тушунчалар 

доирасига қуйидагилар киради:
нодавлат таълим муассасаларида таълим сифати.
мутахассисларнинг компитентли тайёргарлик даражаси.
инновацион таълим жараёнини ташкил этиш муаммолари.
нодавлат таълим муассасаларида таълим сифатини тизимли тадқиқ этиш.
нодавлат таълим муассасаларида таълим сифати нормалари.
нодавлат таълим муассасаларида таълим сифати мезонлари.
нодавлат таълим муассасаларида таълим сифатини баҳолаш.
нодавлат таълим муассасаларида таълим сифати мониторинги.
нодавлат таълим муассасаларида таълим сифатини таъминлаш.
нодавлат таълим муассасаларида таълим сифатини бошқариш.
Шуни алоҳида эътироф этиб ўтиш жоизки, нодавлат таълим муассасаларида 

таълим сифатини мониторинг қилиш, бошқаришнинг моделлаштиришнинг асосий 
элементи, яъни таълим сифати мақсадларни аниқ ифодалашдан иборат бўлиб, у кўп 
жиҳатдан таълим жараёни фаолиятининг муваффақиятларини белгилаб беради.

Педагогик адабиётлар таҳлили таълим сифати “Quality of Education” - таълимнинг 
(натижа сифатидаги, жараён сифатидаги, таълим тизими сифатидаги) белгиланган 
эҳтиёжлар, қадриятлар ва меъёрлар (стандартлар)га мувофиқ келишидир. У шундай 
тушунчаларда намоён бўлади: таълим бериш сифати (ўқув жараёни, педагогик фао-
лият); илмий-педагогик кадрлар сифати; таълим дастурлари сифати; моддий-техника 
базаси сифати; ўқувчилар, таълим олувчилар, таълимни бошқариш сифати; илмий 
тадқиқотлар сифати ва ҳ.к.лар.

Шунингдек, мактабгача таълим ташкилотлари тарбиячиларининг дарсдан кей-
инги фаолият натижаларини мунтазам мониторинг ва таҳлил қилиш, ўқувчиларнинг 
тўгаракларга иштироки ва маънавий маърифий режаларининг мазмунини доимий 
такомиллаштириб бориш муҳимдир. Нодавлат мактабгача таълим ташкилотлари тар-
биячиларининг нафақат педагогик тажрибага, балки таълим методлари ва улардан 
фойдаланиш, сифат алгоритми ва унинг моҳияти, услублари ва уларни қўллаш каби 
қатор тушунчаларга ҳам эга бўлиши зарур. Бунинг учун эса мактабгача таълим таш-
килотлари тарбиячиси:

давлат таълим стандартлари ҳамда белгиланган тартибда тасдиқланган ўқув 
режалари ва дастурлари асосида таълим жараёнини ташкил этиши;

педагог ахлоқ-одобига қатъий риоя қилиши;
дарс машғулотларини юқори савияда олиб бориш, таълим мазмунини такомил-

лаштириш, ўқитиш воситаларини яратишда фаол қатнашиши;
таълим олувчиларнинг қадр-қимматига ҳурмат билан муносабатда бўлиш, 

уларда меҳнатсеварлик, эзгулик, меҳр-шафқат каби фазилатларни шакллантириш, 
ўқувчиларни она ватанга садоқат, давлат тилига, миллий ва умуминсоний, тарихий ва 
маданий қадриятларга, ота-онага ва ўзидан катта ёшдагиларга ҳурмат, атроф-муҳитга 
эҳтиёткорлик билан муносабатда бўлиш руҳида тарбиялаши;

ўзининг назарий билим даражасини, педагогик маҳорати ва касб малакасини 
узлуксиз равишда ошириб бориш ва ўз устида мунтазам ишлаши;

таълим жараёни ва ўқув-услубий ишларни такомиллаштириш юзасидан таклиф-
лар ишлаб чиқиши;

таълим олувчиларнинг ота-оналари билан мунтазам ҳамкорликни йўлга қўйиши 
лозим.

Хулоса қилиб айтганда нодавлат мактабгача таълим ташкилотлари ўқув фаолияти 
сифатини таъминлашда ўқув жараёнининг илмий, ахборот ва ўқув-услубий таъми-
ноти алоҳида аҳамиятга эга. Таълим жараёнининг самарадорлиги эмоционал муҳитга 
ҳам бевосита боғлиқ бўлиб, бошланғич синф ўқитувчиси дарсда ўқувчиларнинг ўқув 
фаолиятини фаоллаштириш учун қизиқарли мавзуга оид материалларни соддадан 
мураккабга қараб, таълим жараёнининг бошқа умумдидактик принциплари (илмий-
лик, кўрсатмалилик, тизимлилик, мослик ва бошқалар) инкор этилмаслиги керак.

РЕЗЮМЕ

Мазкур мақолада нодавлат таълим муассасалари фаолияти соҳасида амалга оширилаётган 
ривожланиш ва ўзгаришлар таълим сифатини оширишга хизмат қиладиган метод ва восита-
лар атрофлича ёритиб берилган. Шунингдек мақолада, таълимда сифат менежменти тизими 
тамойиллари, таълим дастурларини мактабгача таълимга мослиги, ўқув хоналарини замона-
вий ахборот-коммуникация асбоб-ускуналари, ўқитишнинг техник воситалари ва анжомлар 
билан жиҳозлаш масалалари илмий назарий таҳлил қилинган.

РЕЗЮМЕ
В данной статье подробно описываются методы и средствы, которые служат для повы-

шения качества образования, развития и изменений в сфере негосударственных образователь-
ных учреждений. В статье также представлен научный и теоретический анализ принципов 
системы менеджмента качества в образовании, пригодности образовательных программ для 
дошкольного образования, оснащения классных комнат современным информационно-ком-
муникационным оборудованием, учебными пособиями и  техническими средствами обучения.

SUMMARY
This article describes in detail the methods and tools that serve to improve the quality of 

education, development and changes in the field of non-governmental educational institutions. The 
article also presents a scientific and theoretical analysis of the principles of the quality management 
system in education, the suitability of educational programs for preschool education, equipping 
classrooms with modern information and communication equipment, teaching aids and technical 
teaching aids.

МАКТАБГАЧА ТАЪЛИМ ТАШКИЛОТЛАРИДА ХАЛҚ ОҒЗАКИ ИЖОДИ 
ВОСИТАЛАРИДАН ФОЙДАЛАНИШНИНГ ПЕДАГОГИК МАЗМУНИ

Жаҳонда ҳар бир мамлакатнинг, миллий, умумбашарий бадиий қийматлари бир-
лигидан иборат маълум халқ, жамият, тарихий даврга хос маънавий-маърифий тала-
бларга жавоб берадиган урф-одат анъана ва қадриятлари мавжуд бўлиб, бу қадриятлар 
авлоддан авлодга ўтиб жамият тараққиёти учун хизмат қилади. Халқ оғзаки ижоди 
инсониятнинг номоддий маданий мероси сифатида эътироф қилингани мактаб-
гача таълим ташкилотларида болаларнинг бадиий қизиқиш ва қобилиятини рўёбга 
чиқариш учун катта аҳамият касб этади, шу боис глобаллашув ва техноген цивилиза-
ция шароитида мактабгача таълим ташкилотлари тарбияланувчиларининг маънавий-
ахлоқий маданиятини ривожлантиришга алоҳида эътибор қаратилмоқда.

Дунё миқёсида таълим, фан, маданият ва ахборот соҳасидаги минтақавий, 
субминтақавий ҳамкорликни юксалтириш масалаларнинг юзага келиши туфайли 
жамият ва давлат ҳаётининг барча соҳаларини изчил ва барқарор ривожлантиришга 
доир илмий тадқиқотлар олиб борилмоқда. Бу, ўз навбатида, замонавий педагогик 
технологияларга таяниб, халқ оғзаки ижоди намуналари ривожини фан ва технология 
ютуқлари билан ҳамоҳанг тарзда илмий таҳлил қилиш, болаларннг ижодкорлигини 
ривожлантириш, стратегик режалаштириш билан боғлик кўникма-малакаларини 
мактабгача таълим ташкилотларида халқ оғзаки ижоди воситаларидан фойдаланиш-
нинг педагогик мазмунини ишлаб чиқиш орқали бадиий адабиёт ва тарбия интегра-
цияси асосида маънавий-ахлоқий фазилатларини шакллантириш заруратини келти-
риб чиқармоқда.

Юқоридаги ғояларга таяниб, фикримизча мактабгача таълим ташкилотларида 
халқ оғзаки ижоди воситаларидан фойдаланишнинг педагогик мазмунини ишлаб 
чиқиш, ўзбек халқининг маданий меросини ўрганишда ва ривожлантиришда миллий 
ўзига хослиги, маънавий хусусиятлари ҳисобга олиниб, халк педагогика анъанала-
рига суянган ҳолда иш кўрилиши муҳим педагогик аҳамият касб этади.

